
Miweli-iýmişli şerbetler ýylylyk sterilizasiýasyny sezewar edilip, şeker siropyndaky bir ýa-da
birnäçe miweleriň we iýmişleriň görnüşlerinden durýan konserwalar. Şeker siropynyň
goşulmaly önümiň tagamyny gowulandyrýar we kaloriýalylygyny ýokarlandyrýar. Şerbetler
kulinariýa tarapdan goşmaça işläp taýýarlamagy talap etmeýän ýokary hilli diýektiki
konserwalardyr. Olaryň hili esasan çig mala we öndürmekligiň tilsimatyna bagly bolýar.

Çig maly taýýarlamak

Miweleriň we iýmişleriň sort aýratynlyklary, olardan taýýarlanylýan şerbetleriň hiline täsir
edýär. Miweler-iýmişler ulanylýan maksatlaryna görä sortlara bölünýär. Mysal üçin: şänikler
aşhanalyga we konserwalyklara bölünýär. Erigiň Lýuziýe ýaly ýokary hilli aşhanalyk sorty
şerbet taýýarlamaga az derejede ýaramly. Şetdalynyň ýeňiji, Maýflewer ýaly aşhanalyk
sortlarynyň hem şerbet taýýarlamaga ýaramlylygynyň ýokary däldigi bellenip geçilýär.
Çig maly taýýarlamak üçin olary sortlamaly, zaýa bolan görnüşleri aýyrmaly we
kalibrlemeli.Konserwirlemäge taýýar edilen miweler we iýmişler ölçegleri we reňkleri, bişiş
derejesi boýunça deňleşdirilmeli.

Çereşnýa. Çereşnýadan şerbetler taýýarlamak üçin olaryň miweleriniň diametri 15 mm-den
kiçi bolanlaryny, reňkleriniň açyk-sary ýa-da goýy gyzyllaryny ýaramly diýip hasaplanylýar.
Açyk-sary we goýy gyzyl reňkli çereşnýalar konserwirlenenden soň hem öz tebigy reňklerini
saklaýarlar. Işlenenden soň, olar öz tebigy gülgin we gyzyl reňklerini ýitirip daş görnüşleri
boýunça özüne çekiji bolmaýar. Ondan başga-da miweleri ýarylmaly däl. Olaryň şänikleriniň
ölçegleri kiçi bolmaýar.
Şerbet taýýarlamak üçin sary miwelerinden Dorogaýa žoltaýa, Deniseniýe žoltaýa, Pobeda
ýaly sortlary has ýaramly hasaplanylýar.

Erikler. Şerbet taýýarlamak üçin gowy çig mal diýip hasaplanylýar.Ownuk miwelerini
bitinligine, iri miwelerini bolsa ýarta bölüp konserwirleýärler. Içiniň eti dykyz we eräp
gitmeýän bolmaly. Şonuň üçin ýygymyň wagtyny dogry saýlap almaklygyň uly ähmiýeti bar.

Doly bişmäge iki gün galanda ýygylan eriklerden taýýarlanan şerbetleriň hili gowy bolýar.
Şerbet taýýarlamak üçin niýetlenen erikleriň reňki sarydan mämişi bolan ýagdaýynda özüne
çekiji bolýar. Şerbet taýyarlamak üçin niýetlenen erigiň iň gowy sortlaryna Krasnoşeki
(gyzyl ýaňak ), Krasnyý partizan we başga-da sortlary ýaramly bolýar.

Konserwirlemek üçin gabygy we eti ýelmeşmeýän Renklod zelýonyý, Renklod antana,
Renklod Bäwe, Wenkerka domaşnaýa, Wenkerka Italýanskaýa, Anna şpet, Persikowaýa we
başgalar ýaramly diýlip hasaplanylýar.

Almalar. Gaýtadan işlemek dykyz bölunmeýän etli süýjiden-turşy tagamly we hoşboý ysly –
Pepin Litowskiý, Rozmalin beli, Rineet similenko, Renet şampanskiý, Boýken, Renet kurskiý
zolotoý we başgalar ýaramly diýip hasaplanylýar. Kiçi miwelerden Kitaýka saniunska
webaşgalary şerbet taýýarlamak şeýle-de bitinligine konserwirlemek üçin peýdalanylýar.

